
ՀԻՄՆԱՎՈՐՈՒՄ
          ««Հրազդանի էներգետիկ կազմակերպություն (ՀրազՋԷԿ)» բաց բաժնետիրական ընկերությանը պատկանող հողատարածքը «էյչ էներջի սոլյուշնս» ՍՊԸ-ի կանոնադրական կապիտալում ներդնելու գործարք իրականացնելու վերաբերյալ Հայաստանի Հանրապետության կառավարության նախապատվության 
իրավունքից հրաժարվելու մասին» Հայաստանի Հանրապետության 
կառավարության որոշման նախագծի վերաբերյալ
		
	1․ Անհրաժեշտությունը 
         «Հրազդանի էներգետիկ կազմակերպություն (ՀրազՋԷԿ)» ԲԲԸ-ի (այսուհետ՝ Ընկերություն) կողմից ՀՀ կառավարությանը ներկայացվել է առաջարկություն «Էներգետիկայի մասին» Հայաստանի Հանրապետության օրենքի 27-րդ հոդվածի 2.1-ին մասի և Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման հիմքով՝ Ընկերությանը պատկանող Կոտայքի մարզի Հրազդան քաղաքի Գործարանային փողոց 1 հասցեում գտնվող 0.5415 հա մակերեսով հողատարածքի (կադաստրային արժեքը՝ 10,169,225.00 (տաս միլիոն հարյուր վաթսունինը հազար երկու հարյուր քսանհինգ) ՀՀ դրամ, անշարժ գույքի իրավունքի պետական գրանցման վկայական՝ N01082023-07-0204) վերաբերյալ կայացնել որոշում, գործարք իրականացնելու դեպքում Հայաստանի Հանրապետության կառավարության նախապատվության իրավունքի իրացման հնարավորությունից օգտվելու կամ հրաժարվելու մասին։
Ընկերությունը նաև հայտնել է, որ նշված գույքը չի մասնակցում Ընկերության հիմնական գործունեության իրականացմանը և գործարքի իրականացումը որևէ ձևով չի խափանի Ընկերության արտադրական գործընթացը։
 «Էներգետիկայի մասին» օրենքի 27-րդ հոդվածի 2.1-ին մասով սահմանված՝ ՀՀ կառավարության նախապատվության իրավունքի իրացման կարգը տարածվում է նաև կարգավորվող լիցենզավորված գործունեության իրականացման համար անհրաժեշտ հիմնական գույքի նկատմամբ, որը ՀՀ հանրային ծառայությունները կարգավորող հանձնաժողովի 2019 թվականի փետրվարի 27-ի N 39-Ն որոշմամբ հաստատված կարգի 7-րդ կետի համաձայն էներգետիկայի բնագավառում լիցենզավորված (կարգավորվող) գործունեությանը մասնակցող կամ երբևէ մասնակցած՝ նույն կետում նշված գույքն է, այդ թվում՝ շենքերը, շինությունները կամ հողատարածքները, որոնց մակերեսը գերազանցում է 20 քառակուսի մետրը։
Հաշվի առնելով, որ քննարկվող գործարքի առարկա հանդիսացող գույքը հանդիսանում է էներգետիկայի բնագավառում լիցենզավորված (կարգավորվող) գործունեությանը մասնակցող կամ երբևէ մասնակցած գույք, այդ գույքի մասով անհրաժեշտ է պահպանել նախապատվության իրավունքի իրականացման կարգը։
Հայաստանի Հանրապետության կառավարությունը քննարկելով Ընկերության կողմից առաջարկության հիմքերը և գույքի ձեռքբերման նպատակահարմարությունը որոշում է կայացրել հրաժարվել Հայաստանի Հանարապետության կառավարության նախապատվության իրավունքից։ 
	2․ Կարգավորման նպատակը և բնույթը
	 Կարգավորման նպատակն է «Էներգետիկայի մասին» օրենքի 27-րդ հոդվածի 2.1-ին մասի և Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման հավելվածի 9-րդ և 10-րդ կետերի պահանջների հիմքով ՀՀ հանրային ծառայությունները կարգավորող հանձնաժողովի 2019 թվականի փետրվարի 27-ի N 39-Ն որոշմամբ հաստատված կարգի համաձայն լիցենզավորված գործունեության իրականացման համար անհրաժեշտ հիմնական գույքի մասով Ընկերության կողմից ներկայացված առաջարկության քննարկումը և համապատասխան ենթաօրենսդրական ակտի ընդունումը։
3․ Նախագծի մշակման գործընթացում ներգրավված ինստիտուտները  	Ներկայացված որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
4․ Ակնկալվող արդյունք
 Որոշման նախագծի ընդունման արդյունքում Ընկերությունը հնարավորություն կստանա կատարել վերոնշյալ գործարքը առանց իրավական խոչընդոտների՝ նախապես ստանալով ՀՀ կառավարության համաձայնությունը՝ նախապատվության իրավունքից հրաժարվելու մասին։ 
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի նախատեսվում: 
6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագիծը չի բխում ռազմավարական փաստաթղթերից։

